
– Tekniski Skúlin í Tórshavn 
staðfestir, at henda fráboð­
anin, sum sambært tíðar­
ætlanini fyri verkætlanina 
”Skúladepilin við Marknagil” 
skuldi koma í fjølmiðlarnar 
í juli 2011, og sostatt er eitt 
hálvt ár seinkað, nú loksins 
er lýst alment, sigur Stýrið 
í skrivi, sum er sent til allar 
løgtingslimir.  

Í skrivinum verður mót­
mælt, at nýtslutøkan av 
Skúladeplinum verður útsett 
til 2016.  

– Stýrið fyri Tekniska 
Skúlan í Tórshavn, vil við 
hesum skrivi staðiliga mæla 
frá ætlaðu leingingini av 
tíðarskeiðnum at byggja 
og taka í brúk Skúladepilin 
við Marknagil soleiðis, sum 

lagt er upp til í uppskoti til 
løgtingsfíggjarlóg fyri 2012, 
sigur Stýrið.  

Víst verður eisini til ótol­
andi umstøðurnar, sum skúl­
in hevur virkað undir. Víst 
verður til, at skúlin nú húsast 
undir 10 ymiskum lonum, og 
alneyðugt er við munandi 
ábøtum.  

Víst verður somuleiðis á 
sera vánaligu umstøðurnar 
hjá bæði Handilsskúlanum og 
HF- og Studentaskúlanum.  

At enda verður eisini víst 
á stóru og eftir teirra tykki 
óneyðugu eyka útreiðslurnar 
við at útseta byggingina.  

– Um hugt verður eftir 
gongdini í sambandi við at 
byggja almennar skúlar, fell­
ur tað í eyguni, at miðstaðar­

økið hevur verið niðurraðfest 
seinastu 30 árini.  

Meðan fleiri yrkis- og mið­
námsskúlar eru bygdir og/
ella útbygdir í Eysturoynni, 
Norðstreymoy, Klaksvík og 
Suðuroy, er eingin skúlabygg­
ing, umsitin av landinum, 
farin fram í Suðurstreymi, 
síðani Føroya Handilsskúli 
varð tikin í nýtslu í 1983, 
- og tað eru skjótt 30 ár 
síðani«, verður sagt at enda 
í skrivinum, sum Stýrið fyri 
Tekniska Skúlan í Tórshavn 
hevur sent øllum løgtings­
limum.

Skúladepil

ódnarveður 

Synergi í 
nýggjum 
samstarvi

Rýmdi frá óhappinum Ráðharrin vitjaði 
Havstovuna

Stýrið fyri Tekniska 
skúla mótmælir
Skúladepil Nú mótmælir Stýrið fyri Tekn­
iska Skúlan í Tórshavn, at Marknagils verk­
ætlanin aftur verður útsett í eitt ár

Mánadagin var ein kona av Argjum og 
keypti í Idéhúsinum í Havn. Tá hon kom út 
aftur í bilin, sá hon, at onkur hevði rent á 
bilin hjá henni, sum hevði fingið nakað væl 
av skaða.

Tey venda sær til tryggingina, sum sigur, 
at skaðin verður endurrindaður, men at hon 
má gjalda 5.000 krónur í sjálvsábyrgd.

Tann, ið rendi á bilin, er rýmdur av stað­
num og hevur ikki boðað frá. Konan spurdi 
í Idéhúsinum, um tey ikki hava vakmynda­

tól, sum kundi avdúkað brotsfólkið, men tað 
hava tey ikki, tað hava tey ikki loyvi til.

– Eg haldi bara, at tað er so langt úti, at 
man ikki kann tað, sigur konan, sum er sera 
hørm um hesa eykarokning, tey fingu oman 
á jólini.

Kanska onkur hevur sæð tilburðin, so 
rætti persónurin fær rokningina...?

Nýggi lansstýrismaðurin 
í fiskivinnumálum, Jákup 
Mikkelsen, vitjaði Havstovu­
na saman við aðalstjóranum 
Rógva Reinert týsdagin fyri 
jól.

Har fekk hann eina 
rundvísing á stovninum, og 
var síðani á fundi saman 
við leiðsluni, har kunnað 

varð um virksemið hjá 
Havstovuni og um havrann­
sóknarskipið Magnus Heina­
son, har túrætlanin fyri 2012 
varð gjøgnumgingin.

Eisini varð greitt frá 
nýggja havrannsóknarskipi­
num, sum verður liðugt det­
ailprojekterað ultimo mars 
mánað í ár.

Spildurnýggj avtala mill­
um Synergi og Teknologisk 
Institut undirskrivað.

Synergi og Teknolog­
isk Institut hava júst gjørt 
spennandi samstarvs­
avtalu, sum Synergi er 
sera fegið um, tí tað fer at 
merkja størri og breiðari 
útboð til kundan. 

Teknologisk Institut 
er, umframt at verða ein 
granskingar- og ráðgeving­
arstovnur, størsti útbjóð­
ari av skeiðum í Danmark 
og hevur ikki færri enn 14 
ferð av verið kosið besti 
skeiðsútbjóðari í Danmark 
(IFKA).

Dygdarskeið til m. a. 
byggi- og framleiðsluvinn­
una, um orku, tilfar v.m. 
Fyri viðskiftafólkini hjá 
Synergi merkir avtalan, at 
Synergi nú fer at hava eitt 
breiðari úrvæl av spenn­
andi skeiðum í serklassa, 
skeið sum eru væl og virð­
iliga royndarkoyrd, og sum 
støðugt verða tillagaði, so 
kvaliteturin altíð er í topp. 
Eitt nú verða fleiri skeið 
boðin út, sum snúgva seg 
um ella venda sær til bygg­
ivinnu, íðna, orku, klima, 
tilfar, produktivitet, log­
istik og vinnumenning. 

Bert tey allarbestu skeið­
ini hjá Teknologisk Institut 
Tað verða bert tey bestu 
skeiðini hjá Teknologisk 
Institut, sum Synergi fer 
at bjóða út í Føroyum. Tvs. 
skeið, sum nøkta tørvin hjá 
kundanum, og sum hava 
fingið topp karakter. 

Skeiðleiðarar sparra 
við føroyskir serfrøðingar 
Har serføroysk viðurskifti 
gera seg galdandi, fara 
skeiðleiðararnir at 
sparra  við  føroyskar ser­
frøðingar og í summum 
førum fara føroyskir skeið­
leiðarar at taka sær av ein 
parti av skeiðnum.

Skeiðini verða útboðin 
í næstum, fylg við á www.
synergi.fo

Ringasta 
illveðrið 
í sjey ár
Illveðrið, sum herjaði Dan­
mark í gjárkvøldið og í nátt, 
gjørdi serliga um seg í Norð­
urjyllandi. 

Í Hanstholm kom vind­
ferðin upp í 39 metrar um 
sekundið, og løgreglan sigur, 
at hetta var tað ringasta 
illveðrið í norðara parti av 
Jyllandi síðani 2005.   

Tann nógvi vindurin gjørdi 
eisini skaða. Í Skagen fór tað 
umleið 200 fermetrar stóra 

takið oman av fiskavirkinum 
hjá Læsø Fiskeindustri. 
Fleiri bygningar og sethús 
fingu skaða aðrastaðni, og 
trø brotnaðu í tí nógva vind­
inum. 

Illveðrið hevði eisini 
nógv regn við sær, og tað 
elvdi til vatnflóð summ­
astaðni.   Falck hevði 157 
uppgávur í gjárkvøldið og í 
nátt. 105 teirra vóru í Norð­
urjyllandi.


